
懷京口

作者：舒頔　元末明初

本作品收錄於《列朝詩集/甲前06》

我昔游北固，飄飄紫霞裾。

手招雲中君，嘯傲驚天衢。

一別回塵寰，於今五載餘。

緬懷城中朱紫客，朝台暮省相催迫。

東華翏使傳宣來，喜動諸公藹春色。

偶遭禍亂居山中，衣冠面目塵土蒙。

儒坑選冷難得調，兀兀且作經年窮。

不知故人念我否，詩成遠寄南飛鴻。

此作品在全世界都属于公有领域，因为作者逝世已经超过100年，且作品于1931年1月1日

之前出版。

